Nafarroako Parlamentuko Mahaiak, 2010eko irailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Convergencia de Demócratas de Navarra foru parlamentarien elkarteak aurkezturiko mozioa, zeinaren bidez Nafarroako Gobernua premiatzen baita Nafarroako Parlamentuan aurkez dezan Nafarroa 2012 Planari dagokionez egiteko asmoa duen murrizketa.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2010eko irailaren 7an

Lehendakaria: Elena Torres Miranda

MOZIOAREN TESTUA

Nafarroako Demokraten Elkargunea foru parlamentarien elkarteak, Legebiltzarreko Erregelamenduan xedatuaren babesean, ondoko mozioa aurkeztu du, Nafarroako Parlamentuaren Osoko Bilkuran eztabaidatu eta bozka dadin.

2008ko maiatzaren 23an, Nafarroako Parlamentuko Osoko Bilkurak 2012 Plana onetsi zuen, aurkako botorik gabe.

Iragan apirilean, Nafarroako Gobernuak hedabideen aurrean iragarri zuen gastuen murrizketa eginen zuela, eta horrek Nafarroako Aurrekontu Orokorretako zenbait kontusailetan eragina izanen zuela, baina Parlamentuari ez zaio murrizketa horri buruzko informaziorik eman, behin eta berriro eskatu arren.

CDNk ere askotan eskatu du Nafarroa 2012 Plana berrikusteko, egungo errealitate ekonomiko eta finantzariora egokitze aldera. Iragan ekainaren 29an, Gobernuko lehendakariak hedabideen aurrean iragarri zuen Nafarroa 2012 Planean jasotako zenbait inbertsiotan izanen duela eragina gastuaren murrizketak.

Hori dela-eta, CDNk ondoko erabaki-proposamena aurkeztu du:

Nafarroako Parlamentuak Nafarroako Gobernua premiatzen du Nafarroako Parlamentuan aurkez dezan Nafarroa 2012 Planari dagokionez egiteko asmoa duen murrizketa, plan horretan jasotako lanak lehentasunaren arabera finkatze aldera, Parlamentu honek onetsitako plan bat den neurrian. 

Iruñean, 2010eko abuztuaren 27an

Foru parlamentariak: Juan Cruz Alli Aranguren eta José Andrés Burguete Torres

